
 Տեխնոլոգիայի դասաժամերի հիմնական խնդիրներից մեկը աշխատանքային 

դաստիարակությունն է։ Դաստիարակությունը պետք է մարդու մեջ զարգացնի 

աշխատանքի հանդեպ սեր և սովորություն, պետք է նրան հնարավորություն տա 

կյանքում գտնել իր համար սիրելի զբաղմունք, ինքնիրացման և իր կոչումը գտնելու 

հնարավորությունը։ Բայց այդպիսին է արդյոք մերօրյա դաստիարակությունը։  

 «Տեխնոլոգիա» առարկայի կրթական ոլորտը նպաստում է սովորողի մոտ 

գործառութային տեխնոլոգիական գրագիտության, համընդհանուր աշխատանքային 

գիտելիքների և հմտությունների զարգացմանը, որոնք անհրաժեշտ են մասնագիտական 

գործունեության բոլոր ոլորտներում, ձևավորում է անհատի այնպիսի կարևոր որակներ, 

ինչպիսիք են աշխատասիրությունը, հարգալից վերաբերմունքը աշխատանքի 

նկատմամբ, խնայողությունը, նպատակին հասնելու համառությունը, 

նախաձեռնությունը, որոշումների կայացման ստեղծագործական մոտեցումը։ 

 Տեխնոլոգիայի, ինչպես ոև ցանկացած այլ առարկայի դասերն իրենցից 

ներկայացնում են ուսումնադաստիարակչական գործընթացի ավարտուն, ամբողջական, 

ժամանակային շրջանակներով սահմանափակված մաս, թեմայի, բաժնի, դասընթացի 

տրամաբանական միավոր։ Այն հանդիսանում է շղթայի օղակ և լուծում որոշակի 

կրթական ու դաստիարակչական խնդիրներ, որոնք սահմանվում են աշխատանքի 

ուսուցման ծրագրով1։ 

 Ելնելով սրանից, կարելի է ձևակերպել տեխնոլոգիայի ուսումնասիրության բուն 

խնդիրներ յուրաքանչյուր դպրոցական աստիճանի վրա։ 

 Տարրական դպրոցում «Տեխնոլոգիա» առարկայի կրթական ոլորտը լուծում է 

հետևյալ խնդիրները․  երեխաներին աշխատանքի հանդեպ սիրո և սովորության 

ներարկում, դրան մասնակցության գործընթացից բավականության զգացման և դրա 

արդյունքներով բավարարվածության զարգացում, ապահովում է աշխատանքի դերի 

ընկալումը մարդկանց կյանքում, ծանոթացում կենցաղում կիրառվող նյութերին և ձեռքի 

գործիքներին, և ձեռքի աշխատանքի հմտությունների ստացում։ Անհրաժեշտ է նաև 

սովորողներին հաղորդել կարգասիրության, խնայողության, աշխատասիրության 

ունակություններ։ Ուսուցման արդյունքը պետք է լինել կողմնորոշվածությունը դեպի 

աշխատանքի, աշխատանքի վերաբերյալ սկզբնական գիտելիքներն ու տարրական 

                                                           
1 Гузеев В.В. Планирование результатов образования и образовательная технология. М.: Народное образование, 

2001. - 240 с. 

աշխատանքային հմտությունները։ 

 Միջին դպրոցական օղակում պետք է շարունակվի հայացքների, արժեքային 

համակարգի, հոգեբանական դրույթների, անձնային որակների դաստիարակումը, որոնք 

անհրաժեշտ են արդյունավետ աշխատող լինելու համար, և թույլ է տալիս, մի կողմից, 

օգտակար լինի հասարակությանը, իսկ մյուս կողմից՝ իրացնել անձնային ձգտումները։ 

«Դպրոցի հիմքը և  նրա հաջողությունների ու կատարելագործման աղբյուրը մարդու 

ինքնազարգացումն է, դպրոցական ուսուցման մեջ այն հիմքերի և մեթոդների կիրառում, 

որոնցով իրականացվում են ինքնադասիրակումն ու ինքնկրթությունը»2 ։ 

Ուսուցմանգործընթացում անհրաժեշտ է ծանոթացնել ժողտնտեսության ոլորտներին, 

աշխատանքի տեսակներին, տարածված մասնագիտություններին, սովորեցնել 

օգտագործել առավել հաչախ կիրառվող գործիքներն ու սարքավորումները, ներգրավել 

հանրային օգտակար աշխատանքում, որը քաղաքացու և աշխատավորի 

դաստիարակության և կայացման անհրաժեշտ պայմանն է։ «Ստացված գիտելիքները, 

հմտություններ ու կարողությունները պետք է բավարար լինել դպրոցականների կողմից 

իրենց ապագա կարիերայի օպտիմալ ընտրության համար»3։ 

 Ավագ դպրոցում ուսուցման արդյունքը պետք է լինի գործունեության նպատակը 

հիմնավորելու կարողությունը՝ հաշվի առնելով հանրային պահանջմունքները․  գտնել և 

մշակել անհրաժեշտ տեղեկատվությունը, համագործակցել կոլեկտիվում, օբյեկտիվորեն 

գնահատել սեփական մասնագիտական հնարավորություններն ու կարողանալ 

հարաբերել դրանց աշխատաշուկայի իրադրությանը, մասնագիտական սկզբնական 

պատրաստվածությունը, որը թույլ կտա ներգրավվել աշխատանքային գործունեությանը 

կամ շարունակել կրթությունը հատուկ ուսումնական հաստատություններում։ 

 Այս նպատակների իրացումը՝ ի լրումն մասնագիտական կողմնորոշման 

շարունակական աշխատանքի, օգնում է դպրոցականների անձնական պլանների 

գրագետ ձևավորմանն ու կատարմանը։ 

 Ուսուցման ընթացքում ես ստեղծում եմ բարենպաստ պայմաններ, 

դպրոցականներին զինում եմ տեխնոլոգիական գիտելիքներով և գործնական 

կարողություններով, կազմակերպում դրանց յուրացման աշխատանքը և ղեկավարում 

այն։ Այդ գործընթացի ընթացքում սովորողները անցնում են «չիմացությունից» դեպի 

                                                           
2 Дьюи Дж. Демократия и образование: Пер. с англ. - М.: Педагогика-Пресс, 2000. - 384 с.Петрова. Ростов 

н/Дону.: Феникс, 2005,  էջ.96 
3 Каптерев П.Ф. Избр. пед. соч. / Под. ред. А.Н.Арсеньева. М.: Педагогика, 1982. Էջ 704 

«իմացություն», «անկարողությունից»՝ «կարողության ուղին»։ Ուսուցումը արդյունավետ 

է, եթե գիտելիքներն ու կարողությունները սովորողների կողմից յուրացվում են խիստ 

հաջորդականությամբ, աստիճանաբար, աճող դժվարության կարգով։ 

 Հետազոտական աշխատանքի թեման արդիական է, այն հետաքրքրիր և 

պահանջած է ներկայումս։ 

 Հետազոտության փորձարարական հենքը Քաղցրաշեն գյուղի Սամվել Գևորգյանի 

անվան միջնակարգ դպրոցն է, որտեղ ես աշխատում եմ՝ որպես տեխնոլոգիայի ուսուցիչ։ 

 Հետազոտության օբյեկտը․  սովորողների ստեղծագործական ունակությունների 

զարգացումն է տեխնոլոգիայի դասաժամերին։ 

 Աշխատանքի նպատակը․  տեխնոլոգիաների դասաժամերի սովորողների 

ստեղծագործական ունակությունների զարգացման միջոցների, ձևերի և տարբեր 

հնարքների, զարգացման եղանակների վերլուծությունն է։ 

 Առաջադրված նպատակին հասնելու համար անհրաժեշտ է լուծել հետևյալ 

խնդիրները․  

1․  Բացահայտել ստեղծագործական գործընթացի կառավարման սկզբունքները, 

2․  Քննարկել ստեղծագործական գործընթացի կառուցվածքը 

3․  Վերլուծել սովորողների ստեղծագործական ներուժի զարգացման մակարդակները, 

4․  Հաշվարկել «Տեխնոլոգիայի» դասաժամին ստեղծագործական նախագծի կատարման 

տնտեսական ծախսերը։ 

 Հետազոտության գործնական նշանակությունը կայանում է նրանում, որ տվյալ 

աշխատանքի ընթացքում ստացված մշակումները կարող են կիրառվել հանրակրթական 

դպրոցներում, ինչպես նաև լրացուցիչ կրթության հաստատություներում։ 

ԳԼՈՒԽ 1. ՍՏԵՂԾԱԳՈՐԾԵԼԸ՝ ՈՐՊԵՍ ԺԱՄԱՆԱԿԱԿԻՑ ՀԱՍԱՐԱԿՈՒԹՅՈՒՆՈՒՄ 

ԱՆՀԱՏԻ ԶԱՐԳԱՑՄԱՆ ԱՆՀՐԱԺԵՇՏ ԲԱՂԱԴՐԻՉ 

 

1.1. ՍՈՎՈՐՈՂՆԵՐԻ ՍՏԵՂԾԱԳՈՐԾԱԿԱՆ ՈՒՆԱԿՈՒԹՅՈՒՆՆԵՐԻ ԶԱՐԳԱՑՈՒՄԸ 

ՏԵԽՆՈԼՈՖԻԱՅԻ ԴԱՍԱԺԱՄԵՐԻՆ 

Դասավանդման գործնական մեթոդակարգում, ցավոք, մինչ օրդ քիչ ուշադրություն 

է դարձվում սովորողների ստեղծագործականության, ինքնուրույնության, 

նախաձեռնողականության զարագցմանը։ Գործունեությունը սովորոաբար կրթում է 

վերարտադրման բնույթ․  ուսուցիչը ցույց է տալիս՝ ինչպես և ինչ անել, իսկ սովորողները 

կրկնօրինակում են նրա գործողությունները։ Աշխատանքի նման ոճը չի նպաստում 

սովորողների ստեղծագործական ունակությունների զարգացմանը։ Ավելի քան երեք 

քսանամյակ իմ մանկավարժական գործունեությունը պլանավորում եմ այնպես, 

որպեսզի առարկայի միջոցով առավելագույնս հնարավոր լինի զարգացնել սովորողների 

ստեղծագործական ունակությունները։ «Տեխնոլոգիա» առարկան ստեղծագործական 

առարկա է, որը մեծ հնարավորություններ է ընձեռում ստեղծագործական, 

բազմակողմանի անհատի զարգացման համար։ Մենք հաջողությամբ իրացնում ենք այդ 

հնարավորությունները՝ շեշտը դնելով ավանդական և ոչ ավանդական մեթոդների, 

սեփական մանկավարժական ստեղծագործության վրա։ Մեր դպրոցում առկա են 

առարկայի միջոցով սովորողների ստեղծագործական ներուժի զարգացման բոլոր 

պայմանները․ լավ նյութատեխնիկական հենք, վերարտադրողական 

գործողություններից ստեղծագործականի անցնելու ապահովումը թույլատրող 

համակարգ, ուսուցչի ստեղծագործականություն։ 

Մերօրյա ժամանակներում դպրոցի առաջ դրված է ազատ, ստեղծագործական, 

կրթական, մշակութային և ակտիվ անհատի դաստիարակության խնդիրը։ Արդիական 

խնդիր է համարվում մարդու ստեղծագործական ունակությունների զարգացման 

խնդիրը։ Այստեղ մեծ դեր է տրվում դպրոցին, և ստեղծագործական կարողությունների 

զարգացման գործում հսկայական ավանդ ունի մեր առարկան։ Չէ որ մարդու 

ստեղծագործական ունակությունների զարգացումն, ամենից առաջ, աշխատանքի 

նկատմամբ ստեղծագործական վերաբերմունք դաստիարակելն է։ Ընդ որում, 

աշխատանքը դիտարկվում է՝ որպես ճանաչողական գործունեության ձևավորման, 

առաջադրված խնդրի նկատմամբ ինքնուրույն վերաբերմունքի աղբուր։ Աշխատանքի 

նկատմամբ ստեղծագործական վերաբերմունքը միաժամանակ և գործի հանդեպ սիրո 

դաստիարակումն է, և դրա առանձնահատկությունների ճանաչման ձգտումը, որոնք, 

իրենց հերթին, խթանում են սեփական ուժերը փորձելու, հաջողության հասնելու մղումը։ 

Աշխատանքի նկատմամբ ստեղծագործական մոտեցման ընթացքում մշակվում են 

այնպիսի արժեքավոր որակներ, ինչպիսիք են համառությունը, հարցասիրությունը, 

նպատակասլացությունը, նախաձեռնողականությունը, ինքնուրույնությունը, 

աշխատանքի իրականցման լավագույն եղանակն ու մեթոդն ընտրելու ունակությունը, 

այսինքն այն որակները, առանց որոնց անհնար է ստեղծագործել։ 

Սովորողների ստեղծագործական ունակությունների զարգացումը «Տեխնելեգիա» 

առարկայի միջոցով արդիական է, քանի որ ցանկացած ժամանակ անհրաժեշտ են 

մարդիկ, որոնք ունակ են ակտիվորեն, ստեղծագործաբար լուծելու իրենց առջև ծառացած 

խնդիրները։ 

Զանգվածային պրակտիկայում դպրոցում հանդիպում են հակասություններ 

ստեղծագործականության, ինքնարատահայտման և  ձգտման և ծրագրային 

պահանջների նեղ շրջանակների միջև։ Տվյալ հակասությունը վերացնելու համար 

անհրաժեշտ է ուսումնական ծրագրերի բովանդակությունը ուղղել դեպի 

ստեղծագործելու կողմ։ 

Առաջատար մանկավարժական գաղափարը սովորողների ստեղծագործական 

կարողությունների զարգացումն է։ Առարկայի դասավանդման ընթացքում լուծվում են 

հետևյալ խնդիրները․  տնտեսային տնտեսության վարման գիտելիքների և 

կարողությունների դաստիրակում, պոլիտեխնիկական գիտելիքների և էկոլոգիական 

մշակույթի ձևավորումը, ինքնուրույնության և ստեղծագործական խնդիրները լուծելու 

ընդունակության զարգացումը, սովորողներին համար մասնագիտական ինքնորոշման 

հնարավորության ապահովումը, աշխատասիրության և աշխատանքի մշակույթի 

դաստիարակումը, էսթետիկ զգացողության և գեղարվեստական նախաձեռնության 

զարգացումը։ Ելնելով դրված խնդիրներից՝ կարելի է արտահայտել հետևյալ 

գաղափարները․  

1) ստեղծագործել կարելի է և պետք է սովորոցնել, 

2) ստեղծագործական սկիզբը խելքի ի ծնե որակ չէ,  

Ինքնազարգացմանն ընդունակ Ակտիվ ստեղծագործական անհատի ձևավորման 

համար օգտագործվում է հետևյալը․  

 սովորողների ստեղծագործական ակտիվության զարգացումը, 

 սովորողների ընդգրկումը ստեղծագործական գործունեության մեջ, 

 պրոբլեմային ուսուցման մեթոդների օգատգործումը, 

 ստեղծագործական մտածողության զարգացումը․  ինքնուրույնություն, 

քննադատություն և այլն։ 

Սովորողների ստեղծագործական ունակությունների զարգացումը կարելի է 

իրականացնելով՝ հենվելով հետևյալ սկզբունքների վրա․  

1) ստեղծագործական գործունեության նկատմամբ շահադրդման զարգացման 

սկզբունք, 

2) ինքնակրթության և ինքնադաստիրակության կարողությունների զարգացման 

սկզբունք, 

3) ստեղծագործական գործունեության առաջնահերթության սկզբունք, 

4) մանկավարժական գործընթացի և սովորողների անհատական 

առանձնահատկությունների համաձայնեցման սկզբունք, 

5) սովորողների ինքնուրույնությունը և ստեղծագործականությունն ապահովող 

ուսուցման ձևերի ընտրության սկզբունք։ 

 Անցյալ տարի 80-ական թվականների խորհրդային հետազոտողներ Գ․ Ս․  

Ալտշուլլերը և Ի․ Մ․  Վերտիկինն իրենց առջև դրել էի մի խնդիր՝ ինչպիսի որակների 

պետք է օժտված լինի մարդը, որպեսզի համարվի ստեղծագործող անհատ։ 

Ստեղծագործական անհատը պետք է օդժված լինի չափից շատ որակների համախմբով, 

ինչը դժվարացնում են դրանց նպատակաուղղված դաստիարակումը։ Միևնույն 

ժամանակ գիտնականների մի մասն այն դիրքորոշումն ուներ, որ ստեղծագործական 

ունակությունները փոխանցվում են ժառանգաբար՝ ծնողներից երեխաներին և դրանք 

հնարավոր չէ դաստիարակել։ Այդ խնդրի լուծման համար Գ․ Ս․  Ալտշուլլերը և Ի․ Մ․  

Վերտկինը վերլուծել են ավելի քան 1000 ստեղծագործող անհատների կենսագրությունը։ 

Հետազոտության արդյունքում պարզվել է, որ ստեղծագործական անհատը օժտված է 

հետևյալ որակներով․  

- ստեղծագործական նպատակ դնելու և իր գործունեությունը դրան հասնելուն 

ծառայեցնելու ունակությունը, 

- իր գործունեությունը պլանավորելու, ինքնավերահսկելու կարողությունըմ 

- Խնդիրը գտնելու և լուծելու կարողությունը։ 

Հենց այդ որակներն է անհրաժեշտ զարգացնել սովորողների ստեղծագործական ներուժը 

բացահայտելու համար։ 

 Այսպես, օրինակ, «Նախագծման հիմունքներ» թեմայի ուսումնասիրության 

ժամանակ առավելագույնս ստեղծվում են պայմաններ սովորողների ստեղծագործական 

ունակությունների, ինքնուրույնության զարգացման համար։ Կատարելով նախագծային 

աշխատանքներ՝ դպրոցականները սեփական փորձի վրա պետք է պատկերացում 

կազմեն արտադրատեսակի կենսապարբերաշրջանի մասին՝ գաղափարի 

սկզբնավորումից մինչև դրա իրականացումն ու գործնական կիրառումը։ Նախագծման 

ժամանակ սովորողները ձեռք են բերում ոչ տիպային խնդիրների լուծման փորձ։ 

 Ընտրելով նախագծի թեման և կատարելով այն՝ սովորողները գտնում են 

նախկինում ստացված գիտելիքների և կարողությունների կիրառման ոլորտը, իրացնում 

են իրենց ունակությունները, ցուցաբերում են նախաձեռնությունը։ Նախագծային մեթոդը 

թույլ է տալիս ոչ միայն «արթնացնել» անհատի քնած ստեղծագործական սաղմերը, այլ 

նաև ստեղծել պայմաններ դրանց զարգացման համար։ Նախագածի թեման ընտրելուց 

առաջ մենք սովորողներին առաջարկում են քիչ թվով օրինակելի թեմաներ։ Շեշտը դրվում 

է նրա վրա, որպեսզի սովորողներն ինքնուրույն մտածեն թեման, որը նրան պետք է 

հետաքրքիր լինի։ 

 Նախագիծն իրականցվում է որոշակի պլանով։ Մենք առաջարկում ենք 

յուրաքանչյուր կետին մոտենալ ստեղծագործաբար։ 

  Նախագծերի իրականցման ժամանակ պետք է գործնական աշխատանք 

իրականացվի։ Շեշտը դրվում է այն հանգամանքի վրա, որպեսզի սովորողները 

գործնականում պատկերացնեն այն, ինչն իրենց են մտածել։ Մեծ ուշադրություն ենք 

դարձնում նախագծերի ձևակերպմանը։ Անհրաժեշտ է խրախուսել ցանկացած 

ստեղծագործական երևակայություն, նախագծերը պետք է լինեն վառ, գույնզգույն։ 

 Ստեղծագործական ունակությունների հիմքում ընկած են ընդհանուր մտավոր 

ունակությունները։ Պարտադիր չէ, որ մտավոր ունակությունների բարձր մակարդակը 

ենթադրի լավ զարգացած ստեղծագործական ունակությունները։ Ուստի, եթե ուսման 

ցածր մակարդակ ունեցող աշակերտը դրսևորում է նախաձեռնություն, 

ստեղծագործականություն, ապա դա միայն խրախուսվում է։ 

 Աշխատանքներն իրականացնելիս աշակերտների մոտ ձևավորվում և 

կատարելագործվում են գործնական գիտելիքներ ու հմտություններ, որոնք անհրաժեշտ 



10 

 

են տնտեսային տնտեսություն վարելու համար, դաստիարակվում է կենցաղում 

սանիտարահիգիենիկ կանոնների գիտական պահպանման սովորություն։ 

 Տեսական նյութը բացատրելիս օգտագործում ենք տարբեր հանրագիտարանային 

տեղեկություններ, պատմական փաստեր։ Հաճախ աշակերտներին հանձնարարում ենք 

պատրաստել զեկույցներ այս կամ այն թեմայի շուրջ և նախօրոք հարցեր մտածել այդ 

զեկույցի շուրջ՝ դրանով իսկ դրանով իսկ աշակերտներին առաջադրելով խնդիր։ 

 Սովորողների ստեղծագործական ունակությունների զարգացումը 

ուսումնաճանաչողական գործընթացի կազմակերպման մեջ ստեղծագործական 

տարրերի կիրառման արդյունք է։ 

Ուսուցչի ստեղծագործական ակտիվությունը՝ որպես սովորողների 

ստեղծագործական ունակությունների պայման 

Մեր օրերում մանկավարժն անհրաժեշտ է ինչպես երբեք․  տնտեսության 

վերակառուցվածքավորումը, աշխատաշուկան պահանջում է բարձրորակ 

ստեղծագործող անհատների։ Երկրի ստեղծագործական ներուժի աճին մեծապես 

նպաստում է մանկավարժի ստեղծագործական աշխատանքը։ Ուսուցչի 

ստեղծագործական ակտիվությունը պետք է բխի գիտության և ինքնին իր կողմից 

ստեղծված մանկավարժական գիտելիքներով։ 

Ուսուցչի ստեղծագործական ակտիվությունը խիստ արժեքավոր որակ է։ Եթե 

մանկավար-ը մշտապես ձգտում է կատարելագործման, չի բավարարվում 

ձեռքբերվածով, նա կարող է դառնալ մանկավարժական աշխատանքի վարպետ։ Իսկ այն 

ուսուցիչը, որը բավարարում է միօրինակ ծառայությամբ, այսօրվա դասն իրականացնում 

է ինչպես երեք, իսկ վաղն՝ ինչպես այսօր, վերածվում է արհեստավորի։ 

Մանկավարժի աշխատանքի բարդությունը կայանում է նրանում, որ նա հաճախ 

հարկադրված է լինում ընդունել ուսումնադաստիարակչական բնույթի համալիր 

որոշումներ, որոնք չեն հուշում մանկավարժության դասագրքերը և մեթոդները։ Այստեղ 

ուսուցիչը հարցերը լուծում է ինքնուրույն՝ հենվելով իր մանկավարժական 

վարպետության, ինտուիցիայի, գիտելիքների վրա։ Անհրաժեշտ է մշտապես հիշե, որ 

մանկավարժական վարպետությունը ինքն իրեն չի գալիս, այն ձևավորվում է ակտիվ 

ստեղծագործական մանկավարժական աշխատանքի ընթացքում՝ մասնագիտության, 

մանկավարժության, հոգեբանության, մեթոդիկայի և ուսուցման կազմակեր-պման 

ոլորտում խորը և համակողմանի գիտելիքների հիման վրա։ 

Աշխատանքի ուսուցման ուսուցիչը պետք է կարողանա նախօրոք մտածել և 

պլանավորել իր մանկավարժական ազդեցությունը սովորողների վրա։ Մանրակրկիտ 

ընտրի առավել նպատակահարմար ուսումնաարտադրական առաջադրանքներ, հաշվի 

առնի սովորողների ընկալման յուրահատկությունները, հնարավոր բարդություններն ու 

սխալները, նախանշի դրանց կանխարգելման եղանակները, ժամանակին պատրաստի 

անհրաժեշտ սարքավորումներ, նյութեր, հարմարանքներ, գործիքներ, փաստաթղթեր, 

աշխատանքի համար նախատեսված վայրեր։ Հմուտ մանկավարժը լավ է կազմակերպում 

ուսումնական գործընթացը․  կիրառում է ուսուցման համալիր մեթոդներ, զուգակցում է 

ուսուցման տարբեր ձևերը, հաշվի առնում իր սովորողների անհատական 

ունակություններն ու հնարավորությունները։ 

Յուրաքանչյուր ուսուցիչ ունի իր մանկավարժական ոճը, որից շատ առումով 

կախված է սովորողների ուսումնական գործունեության տեմպը, դրա 

արդյունավետությունը, ստացված գիտելիքները և յուրացված եղանակները տարբեր 

ուսումնական և արտադրական իրավիճակներում կիրառելու կարողությունը։ 

Ուսուցչի ստեղծագործական ակտիվության համար բնորոշ են․  

- պարապմունքների կազմկերպման բարձր մակարդակը, 

* պատասխանատու վերաբերմունք սեփական և սովորողների ժամանկի 

նկատմամբ, 

* ուսումնաարտադրական աշխատանքների նպատակահարմար ընտրություն 

* սովորողների բարձր հետաքրքրասիրությունը աշխատանքի նկատմամբ, նրանց 

ակտիվությունը, հուզական տոնուսը, մրցակցության ոգին, ուղղվածությունը դեպի 

աշխատանքի արդյունքների որակը, 

* գործնական միջավայր՝ անմիջականության և բնականության համադրությամբ, 

* աշխատանքի անվտանգության կաննոների պահպանման խիստ 

պահանջկողություն։ 

«Գործնական խաղը թույլ է տալիս ուսուցման մեջ առարկայական և սոցիալական 

համատեքստեր տալ ապագա մասնագիտական գործունեությանը ու դրանով իսկ 

մեոդելավորել ավանդական ուսուցման համեմատությամբ մասնագետի 

անհատականության ձևավորման ավելի ողջամիտ պայմաններ»4։ Կարևոր է նաև նշել, որ 

գործնական խաղը նաև ուսուցման կոլեկտիվ մեթոդ է։ «Գործնական խաղերում 

                                                           
4 Школа и производство – «Школа - Пресс 1», 2004 

որոշումները ստացվում են կոլեկտիվ կերպով, կոլեկտիվ կարծիք է ձևավորվում նաև 

սեփական խմբի որոշումները պաշտպանելիս, ինչպես նաև այլ խմբերի որոշումները 

քննադատելիս․ ․ ․ »5։ 

Լավ մանկավարժը չի կարող անտարբեր լինել իր սաների նկատմամբ, հատկապես 

ավելի լավը դառնալու նրանց ձգտման։ Ոչինչ այնպես չի խոցում աշակերտի 

ինքնասիրությունը, ինչպես ուսուցչի անտարբերությունն իր հաջողությունների 

նկատմամբ։ Անհրաժեշտ է ընդգծել ուսման մեջ և աշխատանքում, ընկերների հետ 

փոխհարաբերություններում, հանրային հանձնարարությունների կատարման գործում 

սովորողների յուրաքանչյուր հաջողություն։ Սովորողների ցանկացած գործողություն՝ 

լավ կամ վատ, պետք է գտնի իր արդարացի գնահատականը։ Մնակավարժական 

վարպետության կարևոր դրսևորումներից մեկն էլ ամենից առաջ սովորողներին դրդելսը, 

այլ ոչ հարկադրելը ճիշտ գործողությունների և արարքների, վարքի, ակտիվ ստեծարար 

գործունեության։ Հմուտ ազդեցությունը, համոզելու՝ և բառերով և գործով, կարողությունը՝ 

ահա թե ինչն է տարբերում փորձառու մանկավարժի աշխատանքը։ Անհրաժեշտ է 

կարողանալ լսել սովորողներին և փորձել հասկանալ նրանց վարքը, արարքները այս 

կամ այն իրավիճակում։  

Մանկավարժական վարպետության կարևորագույն չափանիշը, որը ազդում է 

սովորողների մոտ ուսուցչի հեղինակության վրա, նրա մանկավարժական տակտն է։ 

Մանկավարժականհ տակտը չափի, մանկավարժական նպատակահարմարտության 

չափն է այն բանի, թե ինչ է անում ուսուցիչը։ Մանկավարժական տակտն ամենից առաջ 

հիմնվում է սովորողների հոգեբանության խորը իմացության և ընկալման, կշռադատված 

լինելու, նրանց հանդեպ ուշադիր և բարյացակամ վերաբերմունքի վրա։ Այն դրսևորվում 

է բարոյական մաքրության և ուժի, րոպեական հույզերից, մանրախնդրությունից վեր 

գտնվելու մեջ։ Սովորողների հետ փոխհարաբերություններում ակտիվ ստեղծագործող 

ուսուցչին տարբերում է մեծ համբերությունը, նպատակասլացությունը, համառությունը։ 

Փորձառու վարպետն ավելի շատ սովորեցնում, խորհուրդ է տալիս, ցույց է տալիս, 

ներշնչում է, ավելի քիչ հրամայում, քարոզում, կարգի բերում։ 

Դաստիարակչական աշխատանքն ուղղված է դաստիարակչական միջավայրի 

կազմակերպմանը, երեխաների գործունեության կառավարմանն ու վերահսկմանը՝ 

                                                           
5 Дьюи Дж. Демократия и образование: Пер. с англ. - М.: Педагогика-Пресс, 2000. - 384 с.Петрова. Ростов 

н/Дону.: Феникс, 2005. Էջ 96։ 

առաջադրված նպատակին համապատասխան։ Դասավանդումը սահմանենք՝ որպես 

դաստիարակչական աշխատանքի տեսակներից մեկը, որը կապված է սովորողների 

ճանաչողական գործունեության կառավարման հետ։ Այսպիսով «դաստիարակչական 

աշխատանք» և «դասավանդում» եզրույթները նույնական չեն․  առաջինը ածանցյալ է 

երկրորդից։ Նման ընկալումը բացահայտում է «ուսուցանող դաստիարակության» 

վերաբերյալ Վասիլի Զենկովսկու գաղափարներն ու մտքերը, որն իր առաջ դրված 

առաջնային խնդիր է համարում օգնել երեխային նրա հոգևոր կայացման, այլ ոչ 

ուսուցման գործում6։ 

 
ԳԼՈՒԽ 2.  

ՍՈՎՈՐՈՂՆԵՐԻ ՍՏԵՂԾԱԳՈՐԾԱԿԱՆ ՆԵՐՈՒԺԻ ԶԱՐԳԱՑՈՒՄԸ և ԻՐԱՑՈՒՄԸ 

ՏԵԽՆՈԼՈԳԻԱՅԻ ԴԱՍԱԺԱՄԵՐԻՆ 

 

 

2.1․  ԴԵԿՈՐԱՏԻՎ-ԿԻՐԱՌԱԿԱՆ ԱՐՎԵՍՏԸ՝ ՈՐՊԵՍ ՍՏԵՂԾԱԳՈՐԾԱԿԱՆ ԱՆՀԱՏԻ 

ԶԱՐԳԱՑՄԱՆ ՄԻՋՈՑ 

«Ժամանակակից դեկորատիվ արվեստում նյութերի բոլոր հասանելի ձևերի 

ստեղծագործական յուրացման բարձր գեղարվեստական մակարդակը թույլ է տալիս 

պնդել, որ նաև գեղարվեստական աշխատանքը դիտարկվում է՝ որպես երեխաների 

բարոյական, մտավոր, էսթետիկ դաստիարակության անհրաժեշտ տարր»7։ 

 Հաշվի առնելով բարոյագիտական-աշխատանքային դաստիարակության 

ընդհանուր պահանջները՝ դիտարկվում են կիրառական արվեստի ոլորտում 

սովորողների աշխատանքային հմտությունների ձևավորման, նրանց հետագա 

կատարելագործման, աշխատանքային գործունեության բովանդակության 

աստիճանական ընդլայնման հարցերը։ Սովորողների ձեռքի աշխատանքը 

հանդիսանում է էսթետիկ գործունեության տարրերից մեկը, որի հիմքում հնկած են 

դեկորատիվ-կիրառական արվեստի սկզբունքներն ու գեղարվեստական 

բովանդակությունը։ Գեղարվեստական ստեղծագործության պարապմունքները ցույց են 

տալիս այդպիսի արդյունավետ գործունեության լայն հնարավորություններ, որը 

երեխաներին կարող է հետաքրքրել՝ նրանց ազատ ժամանակը հետաքրքիր ու 

                                                           
6 Симоненко, В.Д. Технология 5-9 классы: пробные учебники для школы / В. Д. Симоненко. – М.: 

Наука, 1999, էջ 87 
7 Художественный труд – Москва «Просвещение». 1987. 

բովանդակալի գործով լցնելու, գեղեցիկի հանդեպ ձգտում զարգացնելու, ճաշակ և 

ժողովրդական ավանդույթների նկատմամբ հարգանք դաստիրակելու համար։ 

Գեղարվեստական ձեռքի աշխատանքը երեխայի ստեղծագործական աշխատանքն է 

տարբեր նյութերի հետ, որի ընթացքում նա ստեղծում է օգտակար և էսթետիկ 

նշանակության իրեր ու առարկաներ՝ կենցաղը զարդարելու համար։ Այդպիսի 

աշխատանքը համարվում է սովորողների դեկորատիվ, գեղարվեստական-կիրառական 

գործունեություն, քանի որ գեղեցիկ իրեր ստեղծելիս նա հաշվի է առնում նյութերի 

էսթետիկ որակները աշխատանքային գործունեության ընթացքում ձեռք բերված իր 

պատկերացումների, գիտելիքների, պրակտիկ փորձի հիման վրա։ Ուսուցիչը պետք է ոչ 

միայն ձևավորի և կատարելագործի նրա աշխատանքային հմտությունները, այլ նաև 

աստիճանաբար ընդլայնի սովորողների աշխատանքային գործունեության 

բովանդակությունը՝ հասնելով աշխատանքի դրդապատճառների գիտակցվածության ու 

նպատակաուղղվածության։ Շատ մանկավարժներ կարևոր են համարում երեխայի մոտ 

իր գործողությունները նախապես կանխատեսելու ունակությունների, դրանց  

կատարման հաջորդականությունը պլանավորելու, իր փորձը ստեղծագործաբար 

փոխակերպելու կարողությունը։ Հայտնի հոգեբան Ա․ Վ․  Զապորոժեցը գրում է, որ 

գեղեցիկը մտքով և սրտով հասկանալու ունակությունը ավելի լավ է զարգանում այն 

ժամանակ, երբ երեխան իր պատկերացումներում ակտիվ վերստեղծում է 

գեղարվեստական կերպարները՝ միաժամանակ մասնակցելով գեղարվեստական 

ինքնագործունեության իրեն հասանելի ձևերով։ 

 Արհեստի մտությունների փոխանցումը սերնդեսերունդ, ուսուցչի 

ղեկավարությամբ իրերի պատրաստման ստեղծագործական գործընթացը նպաստում է 

դրական հույզերի ամրապնդմանը, արհեստագործության առանձնահատկությունների 

իմաստության և տիրապետման, ժողովրդական-դեկորատիվ արվեստի մասին 

սկզբնական պատկերացումների ձևավորմանը։ Գեղարվեստական գործի ուսուցման մեջ 

ժառանգությունը, ավանդույթները կարևոր նշանակություն ունեն։ Առավել արժեքավոր է 

համարվել աշխատանքի այն արդյունքը, որն իր մեջ միավորել է ոչ միայն անհատական 

ստեղծագործությունը, այլև պրակտիկ գործողությունների ընթացքում յուրացված 

նախորդ սերունդներից ժառանգած փորձը։ 

 «Ժողովրդական արվեստը» շրջակա կյանքի, սեփական աշխատանքի և կենցաղի 

նկատմամբ մարդու հատուկ վերաբերմունքի ամբողջական և կուռ աշխարհն է։ Այն 

արտացոլում է մարդու կյանքի աշխարհայացքը, պատմական իրադրությունն ու 

սոցիալական պայմանները,, նրա մտածողությունը, զգացմունքները, բնավորությունը, 

իրականություն  ու գեղեցկությունը նկատելու և պատկերելու կարողությունը բնության 

մեջ և հասարակական կյանքում8։ 

2․ 2․  ՏԵՂԵԿԱՏՎԱԿԱՀԱՂՈՐԴԱԿԱՑԱԿԱՆ ՏԵԽՆՈԼՈԳԻԱՆԵՐԸ և ԴՐԱՆՑ ԴԵՐԸ 

ՏԵԽՆՈԼՈԳԻԱՅԻ ԴԱՍԱԺԱՄԵՐԻՆ ՍՈՎՈՐՈՂՆԵՐԻ ՍՏԵՂԾԱԳՈՐԾԱԿԱՆ 

ՈՒՆԱԿՈՒԹՅՈՒՆՆԵՐԻ ԶԱՐԳԱՑՄԱՆ ԳՈՐԾՈՒՄ 

Ամերիկացի հայտնի հոգեբան Ալան Քոլինզը առանձնացնում է դասավանդման 

մեթոդիկայի ութ քայլ, որոնցից յուրաքանչյուրը կարելի է հաջողությամբ կիրառել նոր 

տեխնոլոգիաների օգնությամբ: Այդ քայլերն են.  1. Ամբողջ դասարանի հետ 

աշխատանքից (ֆրոնտալ դասավանդում) անցում փոքր խմբերի հետ աշխատանքի: Նոր 

հետազոտությունները ցույց են տալիս, որ համակարգիչներ կիրառելու պարագայում, 

ուսուցչի ղեկավարությամբ կատարվող առաջադրանքների քանակը զգալիորեն նվազում 

է:  

2. Դասից կամ տեղեկատվություն հաղորդելուց` անցում դեպի նյութն ինքնուրույն 

յուրացնելուն աշակերտներին օժանդակմանը: Նոր հետազոտությունները ցույց են 

տալիս, որ համակարգիչներ կիրառելու պարագայում ուսուցիչն ավելի շատ ժամանակ է 

ծախսում աշակերտներին օգնելու, օժանդակելու համար, քան նրանց վարքը 

վերահսկելուն:  

3. Միայն ուժեղ աշակերտների հետ կատարվող աշխատանքից անցում նաև 

թույլերի հետ աշխատանքին: Ավանդական դասարաններում ուսուցիչը սովորաբար 

աշխատում է միայն այն աշակերտների հետ, ովքեր ձեռք են բարձրացնում, ասես 

չնկատելով դանդաղաշարժ և պասիվ աշակերտներին (հաճախ այն բարի նպատակով, որ 

նրանք չամաչեն և անհարմար դրության մեջ չընկնեն): Համակարգչով աշխատելիս 

դանդաղաշարժ աշակերտները երկու անգամ ավելի շատ են արժանանում ուսուչցի 

ուշադրությանը: 

 4. Անցում դեպի հնարավորին չափ ավելի շատ աշակերտների ընդգրկում 

դասապրոցեսում: Համակարգիչների հետ աշխատող աշակերտներն ավելի ակտիվորեն 

են ներգրավվում ուսումնառության մեջ:  5. Թեստային առաջադրանքների 

գնահատումից, անցում դեպի աշխատանքների արդյունքների, առաջընթացի և ջանքերի 

                                                           
8 Толстой Л.Н. Сборник статей. М.: Учпедгиз, 1955, էջ 470 

գնահատման: Ուսուցիչներն ավանդաբար հակված են թեմաների վերջում թեստային 

առաջադրանքները գնահատելուն: Տեխնոլոգիաների կիրառումը նպաստում է 

ստուգողական աշխատանքների գնահատումից անցնել նախագծերի վրա աշխատանքի 

առաջընթացի և աշակերտների ջանքերի վերջնական արդյունքի գնահատման:  

6. Մրցակցությունից անցում դեպի համագործակցության: Հետազոտությունները 

ցույց են տալիս, որ տեխնոլոգիաներ կիրառող աշակերտներն ավելի շատ են 

փոխադարձաբար միմյանց օգնում:  

7. Միօրինակությունից, երբ բոլոր աշակերտները նույն բանն են սովորում, անցում 

դեպի բազմազանության, երբ տարբեր աշակերտներ տարբեր բաներ են սովորում: Շատ 

հետազոտություններ ցույց են տալիս, որ տեխնոլոգիանները կարող են օգնել, երբ 

աշակերտները նախագծային աշխատանքային տարբեր մասեր են հետազոտում և 

յուրաքանչյուրն իր ներդրումն է ունենում վերջնական արդյունքի ստեղծման գործում:  

8. Անցում զուտ բառային մտածողությունից, դեպի տեսողական ու բառային 

մտածողությունների ինտեգրմանը: Տեղեկատվության տեսողական միջոցները 

(հեռուստացույց, համակարգիչ) մեր օրերում սկսում են մրցակցել տեղեկատվական զուտ 

տպագիր միջոցների հետ, այնքանով, որ միաժամանակ ակտիվացնում են ընկալման մի 

քանի հնարավորություններ9: 

Տեխնոլոգիաները մատչելի դարձնելուց հետո, հաջորդ քայլը դրանց ներդրումն է: 

Տեխնոլոգիաների ներդրման նպատակներն ու խնդիրներն անընդհատ փոխվում են, ինչը 

պայմանավորված է այն հանգամանքով, որ այն ունի նոր հետաքրքրություններ և ներ 

պահանջներ: Մյուս կողմից` տեխնոլոգիաների ներդրումը կախված է ուսուցիչների և 

աշակերտների կողմից տեխնոլոգիաների օգտագործման որակից: Եթե տեխնոլոգիաների 

օգտագործումը` վատ պատրաստվածության պատճառով ավելի է դանդաղեցնում 

ուսումնառության գործընթացը, քան ուսումնական գործընթացի կազմակերպման 

դասական տարբերակում, ինտեգրման արդյունքում ուսուցիչների և աշակերտների 

համար դառնում է կասկածելի և անիմաստ: 

Կրթության արդյունավետությունը միշտ էլ կախված է եղել ուսուցիչների 

պատրաստվածության մակարդակից: Այսօր ուսուցիչն առաջվա նման ուսուցման 

ուսումառության գործընթացի գլխավոր գործող անձն է, սակայն տեղեկատվական 

հաղորդակցման տեխնոլոգիաների և կրթության ինտեգրացումն է ուսուցչի նոր դերի 

                                                           
9 Վարդանանց կրթահամալիր․ Ժամանակակից ՏՀՏ-ները «Տեխնոլոգիաները» առարկայի մեջ; Երևան 2021 



17 

 

ձևավորումը: Բարձր տեխնոլոգիական միջավայրում ուսուցիչը դառնում է ոչ միայն 

տեղեկատվության և ակադեմիական փաստերի աղբյուր, այլ նաև աշակերտներին 

աջակցում է հասկանալու ուսման բուն գործընթացը: Նա օգնում է, որ աշակերտները 

կարողանան գտնել իրենց անհրաժեշտ տեղեկատվությունը, պարզել, թե արդյոք այն 

համապատասխանում է տրված պահանջներին, թե ինչպես կարելի է օգտագործել այդ 

նյութը `տրված հարցերին պատասխանելու և բարդ խնդիրներ լուծելու համար: Վաղուց 

ի վեր հայտնի է, որ յուրաքանչյուր աշակերտ տարբեր կերպ է յուրացնում նոր 

գիտելիքները: Նախկինում ուսուցիչների համար դժվար էր անհատական մոտեցում 

գտնել յուրաքանչյուր աշակերտի համար: Իսկ այժմ, համակարգչային ցանցերի և 

էլեկտրոնային միջոցների կիրառմանը զուգընթաց, դպրոցները հնարավորություն են 

ստացել նոր տեղեկատվությունն այնպես մատուցել, որ բավարարեն յուրաքանչյուր 

աշակերտի անհատական պահանջները: 

Տեղեկատվական հաղորդակցման տեխնոլոգիաների ինտեգրումն աստիճանաբար 

իրականացվում է նաև դպրոցավարության համակարգում, ինչը վճռորոշ ազդեցություն 

կունենա նաև ուսուցիչների կողմից դասապրոցեսում տեղեկատվական հաղորդակցման 

տեխնոլոգիաններ կիրառելու վրա: 

 

ԵԶՐԱԿԱՑՈՒԹՅՈՒՆ 

 

Եզրափակելով, ցանկանում ենք նշել, որ աշխատանքի առջև դրված նպատակը 

հաջողությամբ կատարվել է։ Առաջին գլխում ցույց է տրվել, որ ստեղծագործելը 

ժամանակակից հասարակությունում անհատի զարգացման անհրաժեշտ բաղադրիչն է։ 

Դիտվել է ստեղծագործական գործընթացի կառուցվածքը, ստեղծագործական 

գործընթացի կառավարումը։ Ցույց է տրվել, որ սովորողների մոտ ստեղծագործական 

ունակությունների զարագումը կապված է ուսուցչի ստեղծագործական ակտիվության 

հետ։ 

Երկրորդ գլխում քննարկվել են այնպիսի խնդիրներ, ինչպիսիք են․  սովորողների 

ստեղծագործական ներուժի զարգացումն ու իրացումը տեխնոլոգիայի դասաժամերին, 

քննարկվել են դեկորատիվ-կիրառական արվեստի ազդեցությունը անհատի զարգացման 

վրա։ Տեխնոլոգիայի ժամանակակից դասաժամն ընդգծվում է ուսուցման նպատակների 

լայն ընդգրկմամբ։ Բացի սովորողներին գիտելիքների, ունակությունների ու 

հմտությունների համակարգով զինելը այժմ առաջին պլան են մղվում անհատի 

դաստիրակությունը, զարգացումը, ինքնուրույն գործունեության եղանակների 

ուսուցումը։ 

Աշխատանքի նպատակը՝ տեխնոլոգիա առարկայի մասով գիտելիքների 

տեխնոլոգիական և մեթոդաբանական ապահովման մշակումը, ձեռք է բերվել հետևյալ 

խնդիրների լուծման օգնությամբ։ 

- կատարվել է դեկորատիվ-կիրառական արվեստի տեսակների ծագման 

պատմության վերլուծություն,  

- քննարկվել է ստեղծագործական գործընթացի կառուցվածքը, 

- տրվել է ուսուցման հիմնական սկզբունքների բնութագիրը, 

- հայտնաբերվել են ստեղծագործական գործընթացի կառավարման փուլերը: 

